
Автомобиль жолдары саласындағы мемлекеттік көрсетілетін қызмет 
стандарттарын бекіту туралы
Қазақстан Республикасы Инвестициялар және даму министрінің 2015 жылғы 30
сәуірдегі  № 529 бұйрығы. Қазақстан Республикасының Әділет министрлігінде
2015 жылы 12 маусымда № 11327 тіркелді.
       "Мемлекеттік  көрсетілетін  қызметтер  туралы"  2013  жылғы  15  сәуірдегі
Қазақстан  Республикасының  Заңы  10-бабының  1)  тармақшасына  сәйкес
БҰЙЫРАМЫН:
      1. Мыналар:
       1)  "Халықаралық  және  республикалық  маңызы  бар  жалпыға  ортақ
пайдаланылатын  автомобиль  жолдарына  бөлінген  белдеуде  сыртқы  (көрнекі)
жарнама объектілерін орналастыруды келісу" мемлекеттік көрсетілетін қызмет
стандарты осы бұйрыққа 1-қосымшаға сәйкес;
       2) "Облыстық және аудандық маңызы бар жалпыға ортақ пайдаланылатын
автомобиль  жолдарына  бөлінген  белдеуде  сыртқы  (көрнекі)  жарнама
объектілерін  орналастыруды  келісу"  мемлекеттік  көрсетілетін  қызмет
стандарты) осы бұйрыққа 2-қосымшаға сәйкес;
       3) осы бұйрыққа 3-қосымшаға сәйкес "Халықаралық және республикалық
маңызы бар автомобиль жолдарының арналармен, байланыс және электр беру
жүйелерімен, мұнай құбырларымен, газ құбырларымен, су құбырларымен және
теміржолдармен және басқа инженерлік желілермен және коммуникациялармен
қиылысуына рұқсат беру" мемлекеттік көрсетілетін қызмет стандарты;
       4) осы бұйрыққа 4-қосымшаға сәйкес "Кірме жолдарды және жалпыға ортақ
пайдаланылатын  жолдарға  жалғасатын  жолдарды  салуға  келісу"  мемлекеттік
көрсетілетін қызмет стандарты.
      Ескерту. 1-тармаққа өзгеріс енгізілді - ҚР Инвестициялар және даму 
министрінің 30.11.2015 № 1136 (алғашқы ресми жарияланған күнінен кейін 
күнтізбелік жиырма бір күн өткен соң қолданысқа енгізіледі); 25.07.2019 № 547 
(алғашқы ресми жарияланған күнінен кейін күнтізбелік он күн өткен соң 
қолданысқа енгізіледі) бұйрықтарымен.

       2.  Қазақстан  Республикасы  Инвестициялар  және  даму  министрлігінің
Автомобиль жолдары комитеті (М.Қ. Пішембаев):
      1) осы бұйрықтың заңнамада белгіленген тәртіппен Қазақстан Республикасы
Әділет министрлігінде мемлекеттік тіркелуін;



      2) осы бұйрық Қазақстан Республикасы Әділет министрлігінде мемлекеттік
тіркелгеннен кейін күнтізбелік он күн ішінде бұйрық жобасын мерзімді баспа
басылымдарында  және  "Әділет"  ақпараттық-құқықтық  жүйесіне  ресми
жариялауға жіберуді;
      3)  осы  бұйрықтың  Қазақстан  Республикасы  Инвестициялар  және  даму
министрлігінің интернет-ресурсында және мемлекеттік органдардың интранет-
порталында орналастырылуын;
      4) осы бұйрық Қазақстан Республикасы Әділет министрлігінде мемлекеттік
тіркелгеннен  кейін  он  жұмыс  күні  ішінде  Қазақстан  Республикасы
Инвестициялар және даму министрлігінің Заң департаментіне осы бұйрықтың 2
тармағының  1),  2)  және  3)  тармақшаларында  көзделген  іс-шаралардың
орындалуы туралы мәліметтерді ұсынуды қамтамасыз етсін.
      3.  Осы  бұйрықтың  орындалуын  бақылау  жетекшілік  ететін  Қазақстан
Республикасы Инвестициялар және даму вице-министріне жүктелсін.
      4. Осы бұйрық оның алғашқы ресми жарияланған күнінен кейін күнтізбелік
жиырма бір күн өткен соң қолданысқа енгізіледі.
           Қазақстан Республикасының
Инвестициялар және даму министрі

Ә. Исекешев

       "КЕЛІСІЛДІ"   
       Қазақстан Республикасының   
       Ұлттық экономика министрі   
       ________________ Е. Досаев   
      2015 жылғы 13 мамырда

 

Қазақстан Республикасы
Инвестициялар және даму министрiнiң

2015 жылғы 30 сәуірдегі
№ 529 бұйрығына

1-қосымша
"Халықаралық және республикалық маңызы бар жалпыға ортақ пайдаланылатын автомобиль
жолдарына бөлінген белдеуде сыртқы (көрнекі) жарнама орналастыруды келісу" мемлекеттік

көрсетілетін қызмет стандарты

       Ескерту.  Стандарт  жаңа  редакцияда  –  ҚР  Индустрия  және
инфрақұрылымдық  даму  министрінің  25.07.2019  №  547  (алғашқы  ресми
жарияланған күнінен кейін күнтізбелік он күн өткен соң қолданысқа енгізіледі)
бұйрығымен.
 1-бөлім. Жалпы ережелер

      1.  "Халықаралық  және  республикалық  маңызы  бар  жалпыға  ортақ
пайдаланылатын  автомобиль  жолдарына  бөлінген  белдеуде  сыртқы  (көрнекі)



жарнама орналастыруды келісу" мемлекеттік көрсетілетін қызметі (бұдан әрі –
мемлекеттік көрсетілетін қызмет).
      2. Мемлекеттік көрсетілетін қызмет стандарты Қазақстан Республикасының
Индустрия және инфрақұрылымдық даму министрлігі (бұдан әрі – Министрлік)
әзірледі.
      3.  Мемлекеттік  қызметті  "ҚазАвтоЖол"  ұлттық компаниясы"  акционерлік
қоғамының облыстық филиалдары (бұдан әрі – Көрсетілетін қызметті беруші)
көрсетеді.
      Өтінішті  қабылдау  және  мемлекеттік  қызметті  көрсету  нәтижесін  беру
www.egov.kz  "электрондық үкімет"  веб-порталы (бұдан әрі  –  портал)  арқылы
жүзеге асырылады.
 2-бөлім. Мемлекеттік қызмет көрсету тәртібі

      4.  Порталға  жүгінген кезде  мемлекеттік қызмет көрсету мерзімі  –  5 (бес)
жұмыс күні.
      5. Мемлекеттік қызмет көрсету нысаны: электрондық.
      6. Мемлекеттік қызмет көрсету нәтижесі – халықаралық және республикалық
маңызы  бар  жалпы  пайдаланымдағы  автомобиль  жолдарының  бөлінген
белдеуінде  сыртқы  (көрнекі)  жарнаманы  орналастыруға  паспорт  (бұдан  әрі  -
паспорт)  осы  мемлекеттік  көрсетілетін  қызмет  стандартының  10-тармағында
көрсетілген  жағдайларда  және  негіздер  бойынша  мемлекеттік  қызметті
көрсетуден бас тарту туралы дәлелді жазбаша жауап.
      Мемлекеттік қызмет көрсету нәтижесін беру нысаны- электрондық түрде.
      Көрсетілетін  қызметті  алушы портал  арқылы жүгінген  кезде  мемлекеттік
қызмет  көрсету  нәтижесі  көрсетілетін  қызметті  алушының "жеке  кабинетіне"
көрсетілетін  қызметті  берушінің  уәкілетті  адамының  электрондық  цифрлық
қолтаңбасымен  (бұдан  әрі  –  ЭЦҚ)  куәландырылған  электрондық  құжат
нысанында жіберіледі.
      7. Мемлекеттік қызмет жеке және заңды тұлғаларға (бұдан әрі – Көрсетілетін
қызметті алушы) тегін көрсетіледі.
      8. Жұмыс кестесі:
       1)  Мемлекеттік  корпорацияда  –  Қазақстан  Республикасының  еңбек
заңнамасына сәйкес жексенбі және мереке күндерінен басқа, дүйсенбіден бастап
жұма  күнің  қоса  алғанда,  сағат  13:00-ден  14:30  ға  дейін  түскі  үзіліспен,
белгіленген жұмыс кестесіне сәйкес сағат 9.00-ден 18.30-ға дейін. 
      2)  порталда  -  жөндеу  жұмыстарын  жүргізуге  байланысты  техникалық
үзілістерді  қоспағанда,  тәулік  бойы  (көрсетілетін  қызметті  алушы  жұмыс
уақыты аяқталғаннан кейін өтініш жасаған кезде, Қазақстан Республикасының
еңбек заңнамасына сәйкес демалыс және мереке күндері өтінішті қабылдау мен



мемлекеттік  көрсетілетін  қызмет  нәтижесін  беру  келесі  жұмыс  күні  жүзеге
асырылады).
      9. Мемлекеттік қызмет көрсету үшін қажетті құжаттар тізбесі:
       1)  Осы мемлекеттік  көрсетілетін  қызмет  стандартына  қосымшаға  сәйкес
электрондық құжат;
      2)  түстік шешімі  және өлшемдері  бар объекті  эскизінің көшірмесі немесе
оның түпнұсқасы;
       Көрсетілетін қызметті алушы барлық тиісті құжаттарды тапсырған кезде,
көрсетілетін  қызметті  алушының  "жеке  кабинетінде"  мемлекеттік  қызметті
көрсету үшін сұрау салуды қабылдау туралы мәртебе көрсетіледі. 
      10.  Мемлекеттік  қызмет  көрсетуден  бас  тарту  үшін  негіз  көрсетілетін
қызметті  алушы  ұсынған  құжаттардың,  оларда  қамтылған  деректердің
(мәліметтердің) анық еместігін анықтау болып табылады.
      Портал арқылы келіп түскен ұсынылған құжаттардың толық болмау фактісі
анықталған жағдайда, көрсетілетін қызметті беруші 2 (екі) жұмыс күні мерзімде
өтінішті одан әрі қараудан дәлелді бас тартуды электрондық құжат нысанында
көрсетілетін қызметті алушының "жеке кабинетіне" жолдайды.
 3-бөлім. Мемлекеттік қызмет көрсету мәселелері бойынша көрсетілетін қызметті берушінің 
және (немесе) оның лауазымды тұлғаларының шешімдеріне, әрекетіне (әрекетсіздігіне) 
шағымдану тәртібі

      11. Мемлекеттік қызмет көрсету мәселелері бойынша көрсетілетін қызметті
берушінің  және  (немесе)  оның  лауазымды  адамдарының  шешімдеріне,
әрекеттеріне (әрекетсіздігіне) шағымдану: шағым осы мемлекеттік көрсетілетін
қызмет  стандартының  13-тармағында  көрсетілген  мекенжайлар  бойынша
көрсетілетін  қызметті  беруші  басшысының атына  немесе  010000,  Нұр-сұлтан
қаласы,  Қабанбай  батыр  даңғылы,  32/1  мекенжайы  бойынша  министрлік
басшысының атына беріледі.
      Шағым жазбаша нысанда пошта арқылы, "электрондық үкімет" веб-порталы
арқылы  немесе  көрсетілетін  қызметті  берушінің  кеңсесі  арқылы  қолма-қол
беріледі.
      Жеке тұлғаның шағымында оның тегі, аты, әкесінің аты (ол болған кезде),
пошталық мекенжайы, байланыс телефоны көрсетіледі.
      Шағымды қабылдаған адамның тегі мен аты-жөнін, берілген шағымға жауап
алу  мерзімі  мен  орнын  көрсете  отырып,  көрсетілетін  қызметті  берушінің
кеңсесінде  оны  тіркеу  (мөртаңба,  кіріс  нөмірі  және  күні)  шағымның
қабылданғанын растау болып табылады.
      Шағымдану  тәртібі  туралы  ақпаратты  бірыңғай  байланыс  орталығының
1414, 8 800 080 7777 телефондары арқылы алуға болады.



      Шағымды  портал  арқылы  жіберген  кезде  көрсетілетін  қызметті  алушыға
"жеке кабинетінен" өтініш туралы ақпарат қол жеткізуге болады, ол көрсетілетін
қызметті берушінің өтінішті өңдеуі барысында жаңартылып отырады (жеткізу,
тіркеу,  орындау  туралы  белгілер,  қарау  немесе  қараудан  бас  тарту  туралы
жауап).
      Көрсетілетін қызметті берушінің мекенжайына немесе портал арқылы келіп
түскен көрсетілетін қызметті алушының шағымы тіркелген күнінен бастап бес
жұмыс күні ішінде қаралуға жатады. Шағымды қарау нәтижелері туралы дәлелді
жауап көрсетілетін қызметті алушыға пошта арқылы, "электрондық үкімет" веб-
порталы  арқылы  жіберіледі  не  көрсетілетін  қызметті  берушінің  кеңсесінде
қолма-қол беріледі.
      Көрсетілген  мемлекеттік  қызмет  нәтижелерімен  келіспеген  жағдайда,
көрсетілетін қызметті  алушы мемлекеттік қызметтер көрсету сапасын бағалау
және бақылау жөніндегі уәкілетті органға шағыммен жүгіне алады.
      Көрсетілетін  қызметті  алушының мемлекеттік қызметтер көрсету сапасын
бағалау және бақылау жөніндегі уәкілетті органның атына келіп түскен шағымы
тіркелген күнінен бастап он бес жұмыс күні ішінде қаралуға жатады.
      12. Көрсетілген мемлекеттік қызмет нәтижелерімен келіспеген жағдайларда,
көрсетілетін  қызметті  алушы  Қазақстан  Республикасының  заңнамасында
белгіленген тәртіппен сотқа жүгінеді.
 4-бөлім. Мемлекеттік қызметті көрсетудің ерекшеліктері ескеріле отырып, өзге де қойылатын 
талаптар

      13.  Мемлекеттік  қызмет  көрсету  орындарының  мекенжайлары  мынадай
интернет-ресурстарда орналастырылған:
      1)  Көрсетілетін  қызметті  беруші  www.kazautozhol.kz "Мемлекеттік
көрсетілетін қызметтер" бөлімі";
      2)  Министрліктің  –  www.mііd.gov.kz,  "Автомобиль  жолдары  комитеті"
бөлімінің "Мемлекеттік көрсетілетін қызметтер" бөлімі;
      3) Мемлекеттік корпорацияның – www.еgov.kz., www.еlіcense.kz.
      14.  Көрсетілетін  қызметті  алушының  электрондық  цифрлық  қолтаңбасы
болған жағдайда, портал арқылы электрондық нысанда мемлекеттік көрсетілетін
қызметті алуға мүмкіндігі бар.
      15. Көрсетілетін қызметті алушының мемлекеттік қызмет көрсету тәртібі мен
мәртебесі  туралы ақпаратты қашықтықтан қол жеткізу режимінде порталдағы
"жеке кабинеті", көрсетілетін қызметті берушінің кеңсесі, сондай-ақ мемлекеттік
қызметтер көрсету мәселелері жөніндегі бірыңғай байланыс орталығы арқылы
алуға мүмкіндігі бар.



      16. Көрсетілетін қызметті берушінің кеңсесінің байланыс телефоны 8 7172 64
87 57, бірыңғай байланыс орталығының телефондары: 1414, 8 800 080 7777.

 

"Халықаралық және 
республикалық маңызы бар 

жалпыға ортақ пайдаланылатын 
автомобиль жолдарына бөлінген 

белдеуде сыртқы (көрнекі) 
жарнама орналастыруға құжат 
беру" мемлекеттік көрсетілетін 

қызмет стандартына
1-қосымша

 нысан

 

Қазақстан Республикасы 
Инвестициялар және даму 

министрлігінің "ҚазАвтоЖол" 
ҰК" АҚ

 

_________________ облыстық 
филиалы

____________________________
(басшының Т.А.Ә. 
(болған жағдайда)

____________________________
(жеке (ЖСН) немесе заңды 

(БСН) тұлғалардың жеке басын
____________________________

куәландыратын құжаттардың 
деректемелері,

____________________________
байланыс телефоны, 

мекенжайы)
 Өтініш

      Халықаралық  және  республикалық  маңызы  бар  жалпы  пайдаланымдағы
автомобиль  жолдарының  бөлінген  белдеуінде  сыртқы  (көрнекі)  жарнама
объектісін орналастыруға келісім беруіңізді сұраймын.
       Автожолдың титулы (атауы) ____________________________________ 
       Мекенжайы ____________________________________ 
      __________км._________+метр, оң жақ/сол жақ
      Күні _______ Алушы ________________________________
      (жеке тұлғаның ТАӘ немесе
      _____________________________________________
      заңды тұлғаның не уәкілетті тұлғаның атауы, қолы)
      _____________________________________________
      Ақпараттық жүйелерде қамтылған заңмен қорғалатын құпияны құрайтын ҚР
Заңнамасымен белгіленген мәліметтерді пайдалануға келісемін
      _______ жылғы "___"___________ (қолы).


